Bæjarstjórn Hveragerðisbæjar

Fundargerð 377 fundar


Ár 2008, mánudaginn 19. maí kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Aldís Hafsteinsdóttir, Unnur Þormóðsdóttir, Guðmundur Þór Guðjónsson, Eyþór H. Ólafsson, Herdís Þórðardóttir,  Róbert Hlöðversson og Ellen Ýr Aðalsteinsdóttir.

Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Forseti bæjarstjórnar, Guðmundur Þór Guðjónsson,  setti fund og stjórnaði. 

Í upphafi fundar samþykkti bæjarstjórn eftirfarandi bókun:

Bæjarstjórn Hveragerðisbæjar fagnar  áliti Skipulagsstofnunar vegna Bitruvirkjunar þar sem stofnunin leggst gegn virkjuninni með afdráttarlausum hætti.  

Forseti leitaði eftir athugasemdum um fundarboð en engar komu fram.

Dagskrá:

1. 
Fundargerðir

1.1. Bæjarráðs frá 8. maí 2008.

1.2. Félagsmálanefndar frá 28. apríl 2008.

1.3. Menningar- og bókasafnsnefndar frá 7. maí 2008.

1.4. Skoðunarmanna frá 24. 25. og 26. apríl 2008.

2. Ársreikningur Hveragerðisbæjar fyrir árið 2007, síðari umræða.

3. Fundargerðir til kynningar;

3.1. Bæjarstjórnar frá 29. apríl og 13. maí 2008.

Hér var gengið til dagskrár

1. Fundagerðir;

1.1. Bæjarráðs frá 8. maí 2008.

Eftirtaldir tóku til máls:  Ellen Ýr aðalsteinsdóttir, Herdís Þórðardóttir og Aldís Hafsteinsdóttir. 
Fulltrúr minnihlutans lögðu fram eftirfarandi bókun vegna liðar 1.11.

Minnihlutinn tekur undir bókun fulltrúa A-listans í bæjarráði og harmar afstöðu sjálfstæðismanna varðandi ósk starfsmanna bæjarins um umbun í starfi í formi eingreiðslu.


Herdís Þórðardóttir


Róbert Hlöðversson


Ellen Ýr Aðalsteinsdóttir

Fundargerðin samþykkt samhljóða.

1.2. Félagsmálanefndar frá 28. apríl 2008.

Eftirtaldir tóku til máls: Unnur Þormóðsdóttir, Guðmundur Þór Guðjónsson, Eyþór H. Ólafsson, Aldís Hafsteinsdóttir, Herdís Þórðardóttir, Róbert Hlöðversson og Ellen Ýr Aðalsteinsdóttir.
Fundargerðin samþykkt samhljóða.


1.3. Menningar- og bókasafnsnefndar frá 7. maí 2008.

Eftirtaldir tóku til máls: Eyþór H. Ólafsson, Aldís Hafsteinsdóttir og Guðmundur Þór Guðjónsson, 
Fundargerðin samþykkt samhljóða
1.4. Skoðunarmanna frá 24. 25. apríl og tvær frá 26. apríl 2008.
Enginn tók til máls.
Fundargerðirnar samþykktar samhljóða.

2. Ársreikningur Hveragerðisbæjar fyrir árið 2007, síðari umræða.
Ársreikningur lagður fram til síðari umræðu.

Eftirtaldir tóku til máls: Guðmundur Þór Guðjónsson, Róbert Hlöðversson og Aldís Hafsteinsdóttir
Meirihluti Sjálfstæðismanna gleðst yfir góðri niðurstöðu ársreiknings árið 2007 en rekstrarhagnaður Hveragerðisbæjar nam um 104 milljónum króna sem er um 9% af heildarveltu bæjarins.  

Í ársreikningi kemur fram að heildartekjur bæjarins námu rúmlega 1.266 mkr. og rekstragjöld rúmum 1.005 mkr. Afskriftir voru ríflega 46 mkr en fjármagnsliðir 110 mkr.  Niðurstaða rekstrarreiknings samstæðu bæjarins var því jákvæð um rétt tæpar 104 mkr sem er ein albesta niðurstaða ársreiknings hjá Hveragerðisbæ.  

Í fjárhagsáætlun var gert ráð fyrir 45 mkr hagnaði en endanleg niðurstaða ársins var mun betri.   Það verður að teljast vel ásættanlegt að hagnaður reynist vera um 9% af veltu bæjarfélagsins en hagnaður nam 20% af veltu fyrir fjármagnsliði. 

Handbært fé frá rekstri er rúmlega 326 mkr.   Fjárfestingar í varanlegum rekstrarfjármunum nema um 219 mkr. en tekin ný langtímalán voru 100 mkr.  Afborganir langtímalána námu 93,6 mkr.   Ljóst er því að á árinu 2007 tókst að fjármagna fjárfestingar að langstærstu leyti með handbæru fé sem er mikill  viðsnúningur frá því sem verið hefur.  Helstu fjárfestingar ársins voru:
Keypt Ullarþvottastöð Dynskógum 17..........≈   95,5 milljónir
Viðbygging Óskaland....................................≈   83,7 milljónir

Verknámsaðstaða Hverakaupshúsi................≈   33,9 milljónir

Kaup á slökkvistöð........................................≈   22,9 milljónir

Kaup á Áhaldahúsi........................................≈   14,7 milljónir

Beitiréttur Krossi...........................................≈   14,2 milljónir

Vatnsveita borhola á Selhæðum....................≈     9,0 milljónir

Gatnagerðargjöld voru innheimt af gatnaframkvæmdum frá árinu 2006 og voru þau færð til lækkunar á eignfærslu þessa árs að fjárhæð 76,2 mkr.  

Tekjur umfram gjöld af gatnagerð voru um 78 mkr en ljóst er að þónokkur hluti kostnaðar við gatnagerðina mun falla til árið 2008 þannig að taka verður tillit til þess við uppgjör ársins 2008.

Heildarskuldir án lífeyrisskuldbindinga hafa hækkað um tæplega 81 mkr. milli ára, langtímaskuldir um tæplega 50 milljónir og skammtímaskuldir um rúmlega 31 milljón.  

Heildarskuldir Hveragerðisbæjar án lífeyrisskuldbindinga nema um áramótin 2007-2008 rúmlega 1.095 milljónum.  Þannig hafa skuldir á íbúa hækkað um tæplega 4% milli ára úr tæpum 464 þúsundum króna í tæplega 482 þúsund krónur. Á sama tíma hafa heildareignir Hveragerðisbæjar aukist um tæplega 21,3 % á milli ára og teljast nú vera 1.753 mkr. 

Þegar rekstur ársins 2006 var borinn saman við síðustu þrjú árin þar á undan kom í ljós að niðurstaða ársins var sú besta sem náðst hafði ef undan var skilið árið 2005.  Nú sést að niðurstaða ársins 2007 er óumdeilanlega ein besta niðurstaða sem náðst hefur í rekstri Hveragerðisbæjar frá upphafi.  Í máli endurskoðanda við framlagningu ársreikningsins við fyrri umræðu var þetta staðfest. Í bréfi endurskoðanda kom eftirfarandi meðal annars fram:  "Það er athyglisvert að mun betur hefur tekist til við gerð fjárhagsáætlunar sveitarfélagsins en undanfarin ár.  Frávik sveitarsjóðs liggja aðallega í auknum tekjum ársins en málaflokkar eru nánast í takt við áætlunina."

Meirihluti Sjálfstæðismanna hlýtur að fagna þessum orðum og þakkar um leið forstöðumönnum og starfsmönnum bæjarins fyrir þeirra hlut í þessum góða rekstri. 

Í bréfi skoðunarmanna kemur fram að íbúafjöldi hafi aukist um tæplega 8,9% frá ársbyrjun 2005.  "Ekki er óeðlilegt að aukinn íbúafjöldi kalli á framkvæmdir við gatnagerð, í skólum og í stofnunum bæjarins.  Skoðunarmenn leggja áherslu á að ofangreind þróun, ásamt óvissutímum í efnahagsmálum landsins, gerir aukna kröfu til stjórnenda bæjarfélagsins um að sýna aðhald og hagræða eins og kostur er í rekstri bæjarfélagsins."

Meirihluti Sjálfstæðismanna tekur undir orð skoðunarmanna en ljóst er að blikur á lofti í efnahagsmálum þjóðarinnar munu hafa áhrif hér í Hveragerði sem annars staðar.  Því er enn mikilvægara en ella að halda vel utanum fjármál sveitarfélagsins og því verður hvatt til ýtrasta aðhalds hér eftir sem hingað til.

Umbeðnar sundurliðanir minnihlutans sem óskað var eftir við fyrri umræðu hafa verið lagðar fram af  skrifstofustjóra á fundi endurskoðanda með minnihlutanum milli umræðna.  

Aldís Hafsteinsdóttir

Eyþór H. Ólafsson

Guðmundur Þór Guðjónsson

Unnur Þormóðsdóttir
Minnihlutinn lagði fram eftirfarandi bókun.

Líkt og önnur sveitarfélög í landinu er Hveragerðisbær að skila góðum ársreikningi fyrir árið 2007 og ber að fagna þeirri niðurstöðu. 

Skattatekjur sem samanstanda af útsvari, fasteignagjöldum og lóðarleigu hækka um 102 milljónir frá ársreikningi 2006. Þessi hækkun endurspeglar þá miklu uppbyggingu sem átt hefur sér stað í bæjarfélaginu á undanförnum árum en íbúum Hveragerðisbæjar hefur fjölgað um tæplega 400 manns frá árinu 2003 eða um 20,5%. Framlög jöfnunarsjóðs hækka um 45 milljónir, eða um tæp 23%, og aðrar tekjur hækka um 133 milljónir eða 58%. Skýringin á mikilli hækkun þessa liðar er sú að árið 2007 hóf meirihluti sjálfstæðismanna sölu byggingarréttar á íbúðarhúsnæði, en þessi nýji skattstofn gaf rúmlega 87 milljóna króna tekjur á árinu. Það er því ljóst að meginskýringarinnar á 103 milljóna króna hagnaði af  rekstri bæjarins er að leita í þessum nýja skattstofn, en ekki í hagræðingu í rekstri bæjarins. Þetta sést á því að rekstrargjöld hækkuðu um 114 milljónir á milli áranna 2006 og 2007 eða 13%. Víst má telja að þessar hækkanir séu umfram almenna verðlagsþróun í landinu á þessu tímabili.

Auknar álögur á bæjarbúa og þá sérstaklega húsbyggjendur er því veigamesta skýringin á góðri afkomu bæjarsjóðs þetta árið. Á sama tíma og byggingarréttur er lagður á, hækka  tekjur vegna fasteignagjalda um tæp 17% og vegna lóðaleigu um 22%. Minnihlutin hefur ítrekað lagt fram tillögur um lækkun álagningarstuðuls fasteignagjalda til að vega á móti hækkun á fasteignamati. Meirihluti sjálfstæðismanna svarar því til að ekki sé fjárhagslegur grundvöllur fyrir lækkun álagningarstuðulsins, sem eru furðuleg rök í ljósi góðrar afkomu bæjarsjóðs. 


Herdís Þórðardóttir


Róbert Hlöðversson


Ellen Ýr Aðalsteinsdóttir
Kl. 17:36 var gert fundarhlé.

Kl. 17:41 hélt fundur áfram.

Ársreikningurinn samþykktur og undirritaður.

3. Fundargerðir til kynningar;

3.1. Bæjarstjórnar frá 29. apríl og 13. maí 2008
Fundargerðin upp lesin og samþykkt samhljóða.

Fleira ekki gert og fundi slitið kl.  17:48
	Guðmundur Þór Guðjónsson, (sign).


	Aldís Hafsteinsdóttir, (sign).

		Herdís Þórðardóttir, (sign)


	Unnur Þormóðsdóttir, (sign).

		Róbert Hlöðversson, (sign).


	Ragnhildur Hjartardóttir, (sign).

		Viktoría Kristinsdóttir, (sign).


			
	Helga Kristjánsdóttir, (sign).

